
A AELG entregará a Batuko Tabanka o 
galardón de Mestras da Memoria 2020
▶ O diploma que recibirán en maio recoñece á formación, integrada por mulleres de Cabo 
Verde residentes en Burela, o mérito de conservar a súa cultura popular ben lonxe da súa terra

BURELA. A Asociación de Escri-
tores en Lingua Galega (AELG) 
distinguiu este ano co galardón 
Maestras da Memoria á agrupa-
ción cultural Batuko Tabanka 
de Burela, en recoñecemento 
á conservación e promoción da 
cultura popular de Cabo Verde a 
este grupo de mulleres africanas, 
asentadas na Mariña. Un acto no 
que compartirán protagonismo 
co músico Emilio Españadero, a 
quen se entregará o título Mestre 
da Memoria.

A entrega dos diplomas será 
o 30 de maio no transcurso dun 
acto que se celebrará no centro 
cultural do Vello Cárcere da capi-
tal luguesa. Un acto, no que ade-
mais dalgunha actuación musical 
aínda sen concretar, farase unha 
semblanza dos homenaxeados a 
cargo de senllas persoas que están 
aínda por decidir, pero «o que bus-
camos é unha persoa coa que se 
sintan a gusto, pois é un acto fes-
tivo e emotivo», recorda Antonio 
Reigosa, integrante do grupo de 
traballo da sección de Literatura 
de Tradición Oral da AELG.

Unha sección que é a encargada 
de propoñer aos galardonados a 
Mestres da Memoria, que despois 
deben ser ratificados na asamblea 
xeral, como así foi no caso de Es-
pañadero e das Batuko Tabanka, 
que son premiadas na oitava edi-
ción do certame.

Respecto á entidade burelá, 
Reigosa entende que cumpre á 
perfección os méritos de «conser-
var, transmitir e recrear a cultura 
popular en diversos ámbitos» cos 
que naceron estas distincións, 
«un pouco seguindo a directrices 

As Batuko Tabanka, nunha actuación en Lugo. seBas senande (ama)

difusión
Apoio de diversos 
cantantes galegos 

Os diplomas adoitan concederse 
á xente que non ten unha gran 
visibilidade, que non é o caso das 
Batuko, que se formaron na dé-
cada dos noventa e teñen unha 
importante repercusión nos 
diferentes eventos que promo-

ven; mesmo teñen cantado con 
recoñecidos músicos galegos, 
participado en documentais e 
ofrecido concertos dentro e fóra 
de españa.

‘djunta mó’
É o nome do seu primeiro disco, 
de 2009, e tamén da gala soli-
daria que fixeron no nadal para 
recadar fondos para comprar 
material para unha escola de 
Porto mosquito.

da Unesco que solicitou aos esta-
dos membros que fixesen un reco-
ñecemento dos tesouros humanos 
vivos», no sentido da transmisión 
e creación da literatura popular.

Un fito que lograron as Batuko, 
que levan décadas fóra de Cabo 
Verde «e que teñen o mérito de 
manter a cultura das súas orixes 
estando por razón de supervi-
vencia nunha cultura diferente e 
lonxe da súa terra», apunta o es-
critor mindoniense, quen alaba 
tamén o feito de que «integrarse 
noutra cultura non ten por que 
anularse unha a outra».

POr xosé carlos 
rodríguez rañón

a culturaO XENIAL fotógrafo Chema 
Madoz (Madrid, 1958), pre-
mio nacional de fotografía 

no ano 2000, mestura nas súas 
desconcertantes composicións 
as diferentes manifestacións da 
natureza coas posibilidades figu-
rativas dos obxectos cotiáns, ao 
consideralos máis pacientes que 
os modelos humanos á hora de 
posar para se deixaren retratar. 
Niso, aseméllase moito ao artista 
mariñán Caxigueiro, promotor 
do Espazo Caritel a carón da basí-
lica románica de San Martiño de 
Mondoñedo en Foz, a ex-catedral 
máis antiga de España. Se aínda 
non o coñecen, vaian velo. Ten 
asemade un ‘florido pensil’ deli-

O retruécano visual

mitado por un rebuldeiro e cristaí-
ño regueiro que é unha auténtica 
delicia de amor e entrega ás máis 
curiosas e exóticas plantas de to-
das as latitudes do planeta.

Se para Valle-Inclán a literatura 
consistía en combinar un adxec-
tivo cun substantivo de xeito no-
vidoso, orixinal e intuitivo, para 
Madoz o impacto visual da foto-
grafía está en algo exactamente 

e pautas e pasos do seu proceso 
creativo, consistente en cons-
truír algo ex novo e ex profeso a 
partir de diferentes elementos 
diverxentes previamente dados 
que o artista xunta efemeramen-
te só coa simple finalidade de 
seren fotografados para ficaren 
así eternamente ensamblados e 
asociados. 

É o caso das pólas sobre as 
que repousan nubes con forma 
de copas arbóreas ou das notas 
musicais revoltas imitando as 
súas follas, do floreiro ateigado 
de ramos de coloridas bolboretas 
ou dos lapis de madeira recrean-
do as faíscas crepitantes dunha 
fogueira.

igual, é dicir, na asociación ‘artís-
tica’ e personalísima de elemen-
tos que na realidade material se 
sitúan en lugares e planos diver-
sos, dispersos e inconexos a través 
dunha ollada creadora especial e 
intransferíbel. Iso é o que se pode 
apreciar na exposición do Xardín 
Botánico de Madrid, aberta até o 
un de marzo e titulada ‘La natu-
raleza de las cosas ensimismadas’, 
comisionada, entre outros, polo 
escritor cuxo pseudónimo novelís-
tico é o de Bernardo Atxaga. 

A mostra abrangue tres décadas 
de plena dedicación á fotografía 
como arte e nela amósanse obxec-
tos persoais do propio obradoiro 
do fotógrafo, debuxos, bosquexos 

Foz analiza o plan 
de seguridade 
para o Entroido 
máis numeroso 
en participación

delegación

FOZ. Efectivos de Policía Local, 
Protección Civil, Garda Civil e 
representantes do Concello 
de Foz reuníronse na tarde de 
onte para abordar o plan de se-
guridade de cara á celebración 
o sábado próximo do desfile, 
que se prevé o máis multidi-
nario ata o de agora. «O que 
buscamos é que todo saia o 
mellor posible, porque esta-
mos a falar dun evento de gran 
magnitude e con presencia de 
moita xente», conta o edil de 
festas, Héctor Morís.

Un desfile que obrigará a 
modificar o tráfico pola vila, 
dende antes do seu comezo, 
ás cinco da tarde con saída do 
porto, ata a súa conclusión, 
que o ano pasado foi en torno 
ás nove menos vinte, hora na 
que entrou no Campo da Caba-
na o último grupo. Os coches 
que cheguen a Foz dende Bu-
rela serán desviados pola Rúa 
do Pilar, e os que accedan por 
Ribadeo pola Rúa do Cemi-
terio, de maneira que Álvaro 
Cunqueiro quedará libre de 
tráfico, pois «hai moita xente 
na rotonda de Vilalba e podería 
ser un perigo», apunta o con-
celleiro.

aParcamienTos. Todo o 
recinto quedará valado para 
garantir a seguridade de par-
ticipantes e público e habilita-
ránse máis zonas de estaciona-
mento, como en Valle Inclán, 
trala piscina, para que «a xen-
te poda seguilo con comodida-
de e tranquilidade».

A organización calcula en 
ao redor dunha hora o tempo 
en percorrer o recinto, pero 
con tanta participación a saí-
da dos grupos retrásase moito. 
Uns grupos que no día de onte 
tamén tiveron unha reunión 
cos representantes locais para 
coñecer as normas que deben 
cumprir, na que ademais de 
saber a súa hora de saída se 
fixo un sorteo cos eles. «In-
tercalamos comparsa, grupo, 
charanga e, no medio, o res-
to dos participantes», contan 
dende a organización.

Dezaséis grupos de adul-
tos, doce comparsas e cinco 
carrozas son os números que 
manexaban onte, pero aínda 
o mesmo día do desfile po-
den anotarse. Uns datos que 
reflicten unha masiva parti-
cipación, porque hai que en-
gadir que todas as formacións 
aumentaron en integrantes.

▶  ao corte de tráfico nas 
rúas do desfile súmanse 
os de colindantes como 
Álvaro Cunqueiro e o 
valado do percorrido

